
Mae’ch plentyn newydd dderbyn ei (l)lyfr Bookbuzz! 
A dyma pam...

Mae ein hysgol yn cymryd rhan yn rhaglen Bookbuzz BookTrust, â’r nod o gael plant i 
ddarllen. Dewisodd eich plentyn ei (l)lyfr ei hun i’w gadw allan o un ar bymtheg o deitlau 
Bookbuzz, gan ddarganfod beth sy’n ei gael/ ei chael i droi’r dudalen yn yr ysgol a gartref.

Mae rhaglen Bookbuzz yn cael ei rhedeg gan BookTrust, sef yr elusen ddarllen fwyaf 
i blant yn y DU sy’n trawsnewid bywydau trwy gael plant a theuluoedd i ddarllen. Bob 
blwyddyn, mae BookTrust yn cyrraedd miliynau o blant ledled y DU â llyfrau, adnoddau 
a chefnogaeth i helpu i ddatblygu cariad at ddarllen. I gael gwybod mwy am BookTrust 
ewch i booktrust.org.uk.

Rydyn ni’n gobeithio y bydd Bookbuzz yn annog eich plentyn i ddarllen yn amlach, a 
fydd yn helpu i wella ei (l)lesiant, i sbarduno sgyrsiau diddorol ac i ysbrydoli creadigedd.

Dyma dri cham y gallwch chi eu cymryd i chwarae rhan:

1.	 Dechrau siarad! Y ffordd hawsaf i chwarae rhan ydy siarad â’ch plentyn am lyfrau  
a darllen. Mae ei (l)lyfr Bookbuzz yn lle gwych i gychwyn. Beth mae’n ei fwynhau  
am ei (l)lyfr? Pa gymeriad ydy ei ffefryn? Mae siarad am lyfrau gyda’ch gilydd yn 
gallu helpu i ddangos gwerth darllen ac annog eich plentyn i lunio a rhannu ei farn/ 
ei barn ar y pethau y mae’n hoffi eu darllen.

2.	 Mynnu gwybod mwy. Gallwch chi weld llond gwlad o bethau ar wefan BookTrust 
i’w rhannu a’u mwynhau gyda’ch plentyn, gan ei helpu i ddarganfod mwy am ei (l)lyfr 
Bookbuzz. Mae yna fideos a blogiau gan awduron Bookbuzz, cwisiau, cystadlaethau 
a mwy yn booktrust.org.uk/bookbuzz. 

3.	 Beth nesaf? Bydd yr antur yn parhau pan fydd eich plentyn yn gorffen ei (l)lyfr 
Bookbuzz! Waeth beth fo’i (d)diddordebau, mae yna filoedd o lyfrau gwych ar gael 
i’w darganfod. I ddod o hyd i’r llyfr nesaf i’w ddarllen, gofynnwch wrth lyfrgellydd, 
ewch i siop lyfrau leol, neu ewch i Ganfyddwr Llyfrau BookTrust yn  
booktrust.org.uk/bookfinder.

Os oes gennych chi unrhyw adborth neu gwestiynau ynglŷn â Bookbuzz, fe fyddai 
BookTrust yn hoffi clywed oddi wrthych chi. Gallwch chi gysylltu â nhw trwy e-bost i 
bookbuzz@booktrust.org.uk neu dros y ffôn ar 020 7801 8800. Gallwch chi hefyd 
ddilyn @BookTrust yn y cyfryngau cymdeithasol i gael gwybod mwy am y llyfrau  
newydd gorau a sut y gallwch chi barhau i annog eich plentyn i ddarllen gartref.

